
1. Réamhrá  

1.1 Comhthéacs  

Oibríonn Cigireacht na Roinne Oideachais (RO) chun cáilíocht na foghlama a fheabhsú do 

leanaí agus do dhaoine óga i scoileanna, i suíomhanna luathfhoghlama agus luathchúraim, i 

lárionaid oideachais, in ionaid oiliúna pobail agus i suíomhanna foghlama eile. Tugtar faoi na 

meastóireachtaí go léir i gcomhair le halt 7(2)(b) agus alt 13(3)(a)(i) den Acht Oideachais 1998.  

Is éard atá i suíomhanna seachas scoileanna aitheanta ná suíomhanna a chuireann oideachas 

ar fáil do leanaí agus do dhaoine óga agus a bhfuil maoiniú á fháil acu ón Roinn Oideachais. 

Áirítear leis na socruithe seo Suíomhanna Saoil agus Tionscadail Líne. Gach bliain d’fhéadfaí 

roinnt suíomhanna a chur san áireamh i gclár bliantúil cigireachta na Cigireachta.  

1.2 Feidhm na treorach seo 

Rinneadh an treoir seo a fhorbairt tar éis dul i gcomhairle leis na comhpháirtithe oideachais 

agus leagtar amach an cur chuige maidir le meastóireachtaí i suíomhanna atá á maoiniú ag 

an Roinn Oideachais seachas scoileanna aitheanta.  

Tugtar faoi mheastóireachtaí i gcomhair leis an Cód Cleachtais don Chigireacht (2022) atá 

ar fáil ag gov.ie. I rith na meastóireachta, éilítear ar bhainistíocht an tsuímh agus ar a 

fhoireann “gach saoráid agus gach comhoibriú réasúnach” is gá a thabhairt do na cigirí chun 

a ndualgais a chomhlíonadh (Alt 13(7), An tAcht Oideachais, 1998). 

1.3 Aidhm na meastóireachta seachtraí  

Tá sé mar aidhm ag meastóireachtaí seachtracha feabhasúchán a chothú i suíomhanna. 

Tugann siad dearcadh seachtrach ar obair an tsuímh. Tugann cigirí agus tuairiscí 

cigireachta breithiúnais ar chaighdeán an tsoláthair i suíomh, dearbhaíonn siad na gnéithe 

den chleachtas atá ag feidhmiú go maith agus cuidíonn siad le bonn eolais a sholáthar do 

phróisis féinmheastóireachta agus dearbhaithe cáilíochta nó féinmhachnaimh an tsuímh 

agus cur leo seo. Tugann moltaí i dtuairiscí cigireachta treoir thábhachtach don suíomh agus 

é ag féachaint le feabhsúchán leanúnach a chur i gcrích. 

Is é feidhm na meastóireachta seachtraí ná: 

 dearbhú a sholáthar maidir le cáilíocht an tsoláthair sa suíomh i gcomhthéacs 

úsáid cistí poiblí 

 dea-chleachtas a dhearbhú agus feabhsúchán a chur chun cinn, le fócas ar 

theagasc agus ar fhoghlaim, agus ar rialachas, ceannaireacht agus bainistíocht 

https://www.gov.ie/ga/foilsiuchan/7b049d-none/

 a chinntiú go bhfreastalaíonn gach gné den soláthar ar riachtanais forbartha aonair 

agus leanúnacha na ndaoine óga 

 féinmheastóireacht agus feabhsúchán a chur chun cinn sa suíomh. 

Tacaíonn meastóireachtaí seachtracha le caidreamh comhghairmiúil idir cleachtóirí 

foghlama1  agus an cigire. I rith na meastóireachtaí seo, caitheann an cigire formhór a 

c(h)uid ama ag breathnú go díreach ar an oiliúint, ar an teagasc agus ar an bhfoghlaim i 

suíomhanna foghlama ar mhaithe le caighdeán an tsoláthair a mheas agus tacú le 

feabhsúchán. Ba chóir go gcuirfeadh an t-aiseolas a thugann an cigire don chleachtóir 

foghlama agus don suíomh leis an athmhachnamh gairmiúil agus leis an 

bhféinmheastóireacht, agus go bhfeabhsófaí torthaí dá bharr. 

I rith na meastóireachtaí seo, tugann cigirí deiseanna freisin do comhphlé gairmiúil le 

comhordaitheoir an tsuímh2  ar nithe a bhfuil baint ar leith acu le hobair an tsuímh. 

1.4 Príomhphrionsabail a threoraíonn cigireachtaí 

Tá an Chigireacht dírithe ar a chinntiú go bhfaigheann leanaí agus daoine óga i suíomhanna 

an t-oideachas is fearr is féidir i bhfianaise a gcumas agus a riachtanais foghlama.  

Tá cigirí tiomanta do chigireachtaí a dhéanamh ar bhealaí a sholáthraíonn fíor dheiseanna 

chun dea-chleachtas a dhearbhú agus comhairle phraiticiúil a sholáthar do chleachtóirí 

foghlama aonair, do chomhordaitheoirí suíomhanna agus d’údaráis bhainistíochta agus é mar 

aidhm dheiridh eispéiris foghlama agus torthaí a fheabhsú do leanaí agus do dhaoine óga. 

Tá ceithre phríomhphrionsabal mar bhonn le hobair na Cigireachta: 

1. Fócas ar na daoine óga sa suíomh oideachais  

2. Forbairt agus feabhsúchán  

3. Rannpháirtíocht mheasúil  

4. Freagracht agus cuntasacht  

Tá fáil sna príomhphrionsabail seo, a bhfuil mionchuntas orthu in Cód Cleachtais do 

Chigireacht na Roinne Oideachais (2022) ar na caighdeáin a thugann eolas, treoir agus rialú 

d’obair na Cigireachta. 

                                                   

 

1 Is téarma comhaontaithe é an téarma cleachtóir foghlama a úsáidtear sa treoir seo chun tagairt a 
dhéanamh d’aon duine fásta atá gafa le gníomhaíochtaí teagaisc agus/nó oiliúna laistigh de shuíomh. 
2 Úsáidtear an téarma comhordaitheoir sa suíomh seo chun tagairt do dhuine a bhfuil freagracht air/uirthi do 
bhainistíocht an tsuímh ó lá go lá. 

https://www.gov.ie/ga/foilsiuchan/7b049d-none/
https://www.gov.ie/ga/foilsiuchan/7b049d-none/

1.5 An creat meastóireachta 

Tá roinnt creata cáilíochta foilsithe ag Cigireacht na Roinne Oideachais: Ag Breathnú ar an 

Scoil Againne 2023: Creat Cáilíochta d’Iar-Bhunscoileanna, agus Ag Breathnú ar an 

Lárionad Againne 2023: Creat Cáilíochta do Lárionaid Oideachais agus d'Ionaid Oiliúna 

Pobail. Tá na creataí seo deartha chun a chinntiú go bhfuil próisis mheastóireachta 

inmheánacha agus sheachtracha comhlántach agus, chuige sin, go n-úsáideann cigirí iad 

mar bhonn eolais dá gcuid oibre agus iad ag déanamh monatóireacht agus ag tuairisciú ar 

cháilíocht an tsoláthair do leanaí agus do dhaoine óga. Bainfidh an creat meastóireachta do 

mheastóireachtaí ar shuíomhanna atá á maoiniú ag an Roinn Oideachais seachas 

scoileanna aitheanta leas as an gcreat cáilíochta is oiriúnaí don suíomh. I ngach cás, 

díreoidh an mheastóireacht ar theagasc agus ar fhoghlaim, ar cheannaireacht agus ar 

bhainistíocht agus ar chaidrimh idir an suíomh agus an pobal i gcoitinne. Nuair a bhíonn na 

boinn fiosrúcháin á ndearadh do gach meastóireacht, tabharfaidh cigirí aird ar leith ar a 

mhéid atá an suíomh ag freastal ar riachtanais na ndaoine óga atá sa suíomh, a mhéid atá 

an suíomh dea-bhainistithe agus ar cháilíocht na nasc atá bunaithe ag an suíomh leis an 

bpobal i gcoitinne agus le suíomhanna oideachais eile. 

Teagasc agus foghlaim Ceannaireacht agus 

bainistíocht 

Caidreamh leis an bpobal, 

lena n-áirítear naisc le 

suíomhanna oideachais eile  

Eispéiris foghlama daoine 

óga sa suíomh 

Na torthaí atá bainte amach 

ag na daoine óga sa suíomh 

Cleachtais aonair na 

gcleachtóirí foghlama 

Comhchleachtas na 

gcleachtóirí foghlama 

Rialachas 

Teagasc agus foghlaim a 

threorú 

Eagrúchán agus 

ceannaireacht 

Forbairt an tsuímh a threorú 

 

Caidreamh idir an suíomh 

agus scoileanna agus 

suíomhanna breisoideachais 

chun tacú le leanúnachas in 

eispéiris oideachais 

Caidreamh idir an suíomh 

agus seirbhísí tacaíochta na 

Roinne agus seirbhísí 

reachtúla agus deonacha 

pobalbhunaithe chun tacú le 

comhleanúnachas sa 

soláthar do dhaoine óga  

Caidreamh idir an suíomh 

agus gnólachtaí áitiúla agus 

ionaid oibre chun tacú le 

heispéireas agus le dul chun 

cinn daoine óga 

2. Gníomhaíochtaí meastóireachta  

2.1 Forléargas ar ghníomhaíochtaí na meastóireachta 

R
o

im
h

 a
n

 m
e

a
s
tó

ir
e

a
c
h

t 

Réamhfhógra 

De ghnáth, réamhfhógra cúig lá don mheastóireacht ar an nguthán agus trí 

ríomhphost ina dhiaidh sin.  

Coimeádann an Chigireacht an ceart cigireachtaí gan réamhfhógra a dhéanamh 

sna suíomhanna seo  

Gníomhaíocht na 

cigireachta 

Teagmháil idir an Chigireacht agus comhordaitheoir an tsuímh chun:  

 socrú ginearálta a bhunú maidir le gníomhaíochtaí na meastóireachta 

 breac-chuntas a thabhairt ar na himeachtaí a thionólfar le linn na cuairte 

 foclaíocht a mholtar agus naisc do na suirbhéanna ar líne a sholáthar don 
suíomh le cur ar fáil do thuismitheoirí/ do chaomhnóirí, don fhoireann agus do 
dhaoine óga, más ábhartha 

 eolas faoin amchlár a éileamh chun tacú le pleanáil don tseachtain sa suíomh  

Foirm eolais an tsuímh a sheoladh ar ríomhphost chuig comhordaitheoir an tsuímh. 

Gníomhaíocht an 

tsuímh 

Comhlíonann comhordaitheoir an tsuímh foirm eolais agus cuireann í ar ais mar 

aon leis na doiciméid agus na hamchláir atá de dhíth chuig an cigire tuairiscithe.  

L
e

 l
in

n
 n

a
 c

u
a

ir
te

 m
e

a
st

ó
ir
e

a
ch

ta
 

Gníomhaíocht na 

cigireachta 

Comhlíonadh a sheiceáil le riachtanais Tús Áite do Leanaí 2015 

Cruinniú: 

 le bainisteoir an tsuímh 

 leis an bhfoireann 

 le daoine óga 

 le tuismitheoirí/caomhnóirí 

Breathnóireacht ar theagasc agus ar fhoghlaim 

Caidreamh le daoine óga agus athbhreithniú ar a gcuid oibre 

Athbhreithniú ar dhoiciméid agus ar shonraí measúnaithe; mar shampla:  

 Pleananna le haghaidh feabhsúcháin an tsuímh 

 Pleananna don teagasc agus don fhoghlaim 

 Pleananna tacaíochta aonair 

 Polasaithe agus nósanna imeachta mar atá leagtha amach i gcuid 2.3.2 

T
a

r 
é

is
 n

a
 m

e
a

s
tó

ir
e
a

c
h
ta

  

Gníomhaíocht na 

cigireachta 

Cruinnithe iarmheastóireachta le bainistíocht an tsuímh  

Sonraí comhiomlánaithe an tsuirbhé, má tá fáil orthu, roinnte leis an suíomh 

Eisítear dréacht-thuairisc chuig an gcomhordaitheoir, chuig cathaoirleach an 

údaráis bhainistíochta agus chuig príomhfheidhmeannach an BOO nuair is 

ábhartha, le haghaidh dearbhú fíricí agus le haghaidh freagairt scoile 

Gníomhaíocht an 

tsuímh  

Athbhreithnítear an tuairisc le haghaidh dearbhú fíricí 

Is féidir leis an suíomh freagairt ar an tuairisc a chur isteach 

Gníomhaíocht na 

cigireachta 
Foilsiú na tuairisce ar gov.ie  

 



Treoir maidir le Meastóireachtaí ar Shuíomhanna atá á maoiniú ag an Roinn Oideachais seachas 
Scoileanna Aitheanta   

 

—— 
7 
 

 

2.2 Roimh an meastóireacht  

2.2.1 Réamhfhógra  

De ghnáth tugtar réamhfhógra cúig lá do shuíomhanna roimh an meastóireacht. Tugtar an 

réamhfhógra ar an ngutháin, agus trí ríomhphost ina dhiaidh sin. Déantar an réamhfhógra a 

chóipeáil trí ríomhphost chuig príomhfheidhmeannach an BOO ábhartha agus chuig 

cathaoirleach an údaráis bhainistíochta, nuair is cuí.    

Tar éis an réamhfhógra oifigiúil, déanann an cigire tuairiscithe teagmháil le comhordaitheoir 

an tsuímh chun breac-chuntas a thabhairt ar leagan amach na meastóireachta, chun 

cruinnithe a shocrú, agus chun aon cheisteanna ar leith a shoiléiriú. 

Coimeádann an Chigireacht an ceart na cigireachtaí seo a dhéanamh gan réamhfhógra. 

2.2.2 Doiciméid  
 
Foirm eolais an tsuímh 

Iarrtar ar chomhordaitheoir an tsuímh foirm eolais suímh a chomhlánú go leictreonach. Nuair 

a thugtar fógra, ba chóir an fhoirm chomhlánaithe a chur ar ais chuig an gcigire tuairiscithe 

trí ríomhphost a luaithe is féidir tar éis í a fháil. 

2.2.3 Suirbhéanna   

Is féidir suirbhéanna a úsáid chun dearcthaí tuismitheoirí/caomhnóirí3, daoine óga agus baill 

foirne a bhailiú ar ghnéithe d’obair na n-ionad. Má úsáidtear iad le linn meastóireachta, 

déanfar na suirbhéanna éagsúla ar líne. Bíonn na nósanna imeachta seo a leanas i 

bhfeidhm nuair a úsáidtear suirbhéanna:  

 Seolann an cigire naisc do gach ceann de na suirbhéanna chuig comhordaitheoir 

an tsuímh.  

 Cuireann an cigire foclaíocht shamplach ar fáil ar féidir leis an gcomhordaitheoir a 

úsáid agus teagmháil á déanamh leis na páirtithe éagsúla faoi na suirbhéanna.  

 Seolann comhordaitheoirí an ionaid naisc do na suirbhéanna trí theachtaireacht 

téacs chuig gach tuismitheoir/caomhnóir, duine óg agus ball foirne an ionaid. 

Tugann torthaí an tsuirbhé léargas ar fheidhmíocht agus ar oibriú an ionaid. Féadfar tagairt a 

dhéanamh sa tuairisc chigireachta d’fhaisnéis a fuarthas ón anailís ar thorthaí an tsuirbhé 

                                                   

 

3 Ní riartar suirbhéanna ach ar thuismitheoirí/chaomhnóirí dhaoine óga faoi bhun ocht mbliana déag d’aois. 

ach ní chuirtear eolas mionsonraithe staitistiúil san áireamh. Tugtar achoimre ar na sonraí 

comhiomlánaithe don ionad, ach ní féidir aon duine aonair a aithint ó thorthaí an tsuirbhé.   

2.3 Le linn na meastóireachta 

Déantar cur síos sa chuid seo ar an raon gníomhaíochtaí a tharlaíonn le linn na 

meastóireachta. Agus iad ag tabhairt faoin meastóireacht, cuireann cigirí comhthéacs agus 

cúinsí an tsuímh san áireamh. Ina fhianaise seo, beidh solúbthacht réasúnta ag cigirí, 

laistigh de na treoirlínte agus de na prionsabail atá leagtha amach in Cód Cleachtais do 

Chigireacht na Roinne Oideachais (2022), chun breithiúnas gairmiúil a dhéanamh maidir leis 

an raon gníomhaíochtaí a dhéanfar le linn na meastóireachta. De ghnáth tarlaíonn an 

mheastóireacht thar thrí lá agus beirt chigirí a dhéanann í.  

2.3.1 Cruinnithe agus agallaimh  

Le linn na meastóireachta tionóltar cruinnithe agus agallaimh chun faisnéis agus fianaise a 

bhailiú mar bhonn eolais don mheastóireacht.   

Go hiondúil tionóltar cruinnithe le: 

 Bainistíocht shinsearach an tsuímh 

 Comhordaitheoir an tsuímh 

 Cleachtóirí foghlama 

 Grúpaí tuismitheoirí 

 Grúpaí daoine óga 

Féadfaidh cigirí cruinnithe breise a thionól, má mheastar go bhfuil gá leo.  

Tugann na cruinnithe seo léargas do na cigirí ar an taithí ar shaol laethúil an ionaid ó raon 
dearcthaí. Glacann an Chigireacht cur chuige bunaithe ar chearta agus láidreachtaí agus í 
ag bualadh le daoine óga le linn cigireachta. I gcur chuige a léiríonn meas ar chearta 
aithnítear mar phrionsabal an ceart bunúsach atá ag daoine óga a bheith mar chuid de gach 
cinneadh a théann i bhfeidhm orthu. Glactar go dáiríre lena dtuairimí, ag cur a n-aois agus a 
n-aibíocht san áireamh, agus aithnítear an t-ionchur uathúil agus luachmhar is féidir a bheith 
acu sa phróiseas cigireachta. Chun cabhrú le daoine óga tuiscint a fháil ar cad is cigireacht 
ann agus ar an gcaoi ina dtarlaíonn cruinnithe, tá roinnt acmhainní curtha le chéile ag an 
gCigireacht do dhaoine óga, do thuismitheoirí agus d’oideachasóirí. Tá siad ar fáil anseo. 

2.3.2 Cuairteanna ar shuíomhanna foghlama  

Déanann cigirí meastóireacht ar an bhfoghlaim agus ar an teagasc i roinnt ceachtanna. 

Cuirtear sceideal laethúil na mbreathnóireachtaí ceachtanna ar fáil do chomhordaitheoir an 

tsuímh ag tús gach lae. Níl fócas na mbreathnóireachtaí seo teoranta do réimsí ábhair ar 

leith agus roghnaítear ceachtanna ar fud an churaclaim atá á thairiscint sa suíomh. 

https://www.gov.ie/ga/foilsiuchan/7b049d-none/
https://www.gov.ie/ga/foilsiuchan/7b049d-none/
https://www.gov.ie/ga/foilsiuchan/4301a-guide-to-inspection/

Díríonn breathnóireachtaí ar cheachtanna ar cháilíocht na foghlama agus an teagaisc a 

mheas go príomha, le fócas ar leith ar a mhéid a fhreastalaíonn cur chuige agus 

gníomhaíochtaí foghlama agus teagaisc ar riachtanais daoine óga. Toisc nach ionann fad, 

cineál agus stíl ceachtanna, bíonn éagsúlacht freisin sna modhanna cigireachta chun teacht 

ar fhianaise ar a mbunófar breithiúnais ar an bhfoghlaim agus ar an teagasc. Bíonn 

teagmháil ag an gcigire le daoine óga faoina gcuid foghlama le linn cuairteanna ar 

shuíomhanna foghlama. 

Tugtar aiseolas ó bhéal do chleachtóirí aonair ag deireadh na gceachtanna, nó ag am éigin 

eile le linn na meastóireachta ionsuíomh. Baineann an t-aiseolas le cáilíocht fhoriomlán na 

foghlama agus an teagaisc sa cheacht. Tugtar aitheantas agus dearbhú do dhea-chleachtais 

a fheictear, agus déantar moltaí don fheabhsúchán de réir mar a oireann.    

2.3.3 Doiciméid 

Cé go ndíríonn an mheastóireacht go príomha ar obair an tsuímh a tharlaíonn go laethúil, 

scrúdaíonn cigirí líon beag doiciméad le linn na meastóireachta. Bíonn éagsúlacht sna 

doiciméid a athbhreithnítear ag brath ar an suíomh, ach go hiondúil cuirfear san áireamh:  

 Polasaí litearthachta agus uimhearthachta 

 Taifid ghnóthachtála 

 Eolas faoi aistriú agus dul chun cinn 

 Doiciméid phleanála (téarmúil/bliantúil) aonair an chleachtóra foghlama  

 

D’fhéadfadh an cigire doiciméid nó taifid bhreise a iarraidh atá ábhartha don mheastóireacht.  

2.3.4 Meastóireacht ar chleachtas gairmiúil  

Cé go mbaineann meastóireachtaí ar shuíomhanna le meastóireacht a dhéanamh ar 

chleachtas gairmiúil cleachtóirí foghlama agus ar cháilíocht na foghlama a éascaítear, ní 

cigireacht inniúlachta gairmiúla é an próiseas cigireachta. Má tharlaíonn, áfach, go mbíonn 

imní thromchúiseach ar an gcigire faoi cháilíocht na foghlama agus an teagaisc i gceacht 

áirithe a breathnaíodh, cuirfear na hábhair imní sin in iúl don chomhordaitheoir agus don 

chleachtóir foghlama mar chuid den aiseolas. 

Má bhíonn ábhair imní maidir le bainistíocht agus/nó ceannaireacht sa suíomh, cuirtear iad 

sin in iúl don chomhordaitheoir mar chuid den aiseolas a chuirtear ar fáil. 

2.3.5 Comhlíontacht le Tús Áite do Leanaí 2015  
Ní mór do gach suíomh atá á maoiniú ag an Roinn foirm Féindearbhaithe um Chosaint 
Leanaí a chomhlánú agus í a chur chuig an Aonad um Chuimsiú Sóisialta (ACS) sa Roinn 
Oideachais. Roimh an chigireacht, éileoidh cigirí cóip den fhoirm seo ón ACS. 

Le linn na meastóireachta, d’fhéadfadh na cigirí fianaise dheimhnitheach a éileamh maidir le 
gnéithe ar leith den Fhoirm Féindearbhaithe. 

2.3.6 Cumarsáid gan iarraidh 

Is éard atá i gcumarsáid gan iarraidh ná píosaí eolais a cuireadh faoi bhráid na Cigireachta 

ach nár éilíodh, nár iarradh nó nár tugadh cuireadh dá leithéid. D’fhéadfaidís bheith i 

scríbhinn nó ó bhéal, sínithe nó gan ainm. Déanann an Chigireacht gach cumarsáid gan 

iarraidh a fhaightear roimh agus/nó le linn cigireachtaí a mheas agus a fhreagairt de réir a 

hoibleagáidí reachtúla agus nósanna imeachta eile má tá a leithéid de chumarsáid ábhartha 

don chreat meastóireachta nó don tsamhail mheastóireachta ar leith.  

Agus í ag freagairt do chumarsáid gan iarraidh, bíonn an Chigireacht, tiomanta dá 
hoibiachtúlacht agus dá neamhchlaontacht a choinneáil agus plé go cothrom leo siúd a 
sholáthraíonn cumarsáid gan iarraidh agus leo siúd atá mar ábhar don chumarsáid gan 
iarraidh. Tá sí tiomanta freisin do gach foinse fianaise a chur san áireamh agus gan díriú an 
iomad ar aon fhoinse eolais ar leith. Má bhíonn baint ag an gcumarsáid gan iarraidh leis an 
meastóireacht, déanfaidh an Chigireacht bunábhar na cumarsáide a chur in iúl don té atá 
mar ábhar na cumarsáide le linn na meastóireachta agus tabharfar deis réasúnach freagairt 
a sholáthar.  
 

Coimeádfar taifead de gach eolas a chuirtear ar fáil. Cé go léireoidh an Chigireacht meas ar 

eolas a sholáthraítear faoi rún, ní féidir i ngach cúinse rúndacht iomlán a chinntiú maidir leis 

an ábhar a cuireadh ar fáil, ná anaithnideacht an duine nó na daoine a chuireann an t-eolas 

ar fáil. Ní féidir rúndacht iomlán a ghealladh toisc go mb’fhéidir go mbeidh gá, do cheart 

freagartha, eolas ábhartha a chur ar fáil do thríú páirtí, lena n-áirítear ainm an duine atá ag 

soláthar an eolais.  

2.3.7 Bainistíocht taifead 

Próiseáiltear taifid a bhaineann le cigireachtaí de réir nósanna imeachta bainistíochta taifead 

na Roinne Oideachais agus a Beartas um Chosaint Sonraí.  

2.4 Tar éis na meastóireachta  

2.4.1 Cruinnithe aiseolais  

Déanann na cigirí an fhianaise a bhailítear a athbhreithniú agus na príomhthorthaí agus na 

moltaí a thagann ón mheastóireacht a dhréachtú. Filleann na cigirí ar an suíomh4 chun na 

                                                   

 

4 Go hiondúil, laistigh de sheachtain ón uair a chríochnaíonn an cuairt ar an suíomh meastóireachta  

https://www.gov.ie/pdf/?file=https://assets.gov.ie/35780/9e70e0ffab584d7cbb7d11b31a9b4ee5.pdf#page=1

dréacht-chinntí agus na moltaí a chur i láthair agus a phlé le príomhphearsana an tsuímh 

lena n-áirítear:   

 Comhordaitheoir an tsuímh 

 Na húdaráis bhainistíochta 

 Foireann an tsuímh 

Tugann na cruinnithe seo deis don phlé ar thorthaí na cigireachta agus is cuid thábhachtach 

den phróiseas meastóireachta iad. Is féidir dréacht-chinntí na meastóireachta a chur in iúl 

agus cruthaíonn siad deiseanna don soiléiriú. 

2.4.2    An tuairisc chigireachta   

Tar éis na gcruinnithe aiseolais, críochnaítear dréacht-tuairisc chigireachta. Leagtar amach 

sa tuairisc seo príomhchinntí agus príomh-mholtaí na meastóireachta. Déantar í a phróiseáil 

trí ghnáthphróisis dearbhaithe cáilíochta na Cigireachta agus eisítear í chuig an suíomh le 

haghaidh dearbhú fíricí agus ina dhiaidh sin le haghaidh freagairt suímh mar atá leagtha 

síos in Treoirlínte um Fhoilsiú Tuairiscí Cigireachta Scoile (2015).  

2.4.3 Foilsiú na tuairisce cigireachta  

Foilsítear an tuairisc chríochnaithe agus freagairt an tsuímh ar láithreán gréasáin na Roinne 

Oideachais (www.gov.ie).   

2.4.4   Gníomhú de réir na tuairisce cigireachta   

Ba cheart d’údaráis bhainistíochta an tsuímh, mar chuid dá gclár oibre feabhsúcháin, na 

torthaí agus na moltaí sa tuairisc mheastóireachta a phlé agus ba cheart pleanáil do agus 

maoirsiú ar chur i bhfeidhm na ngníomhartha atá de dhíth chun dul i ngleic le moltaí na 

tuairisce. Ba cheart don suíomh leas a bhaint ansin as an tuairisc, mar aon le cineálacha eile 

fianaise a bhailíonn an suíomh, le bonn eolais a chur faoina phróisis féinmheastóireachta 

agus faoina phleanáil don fheabhsúchán agus don fhorbairt. 

Is iad údaráis bhainistíochta an tsuímh is mó atá freagrach as maoirseacht a dhéanamh ar 

chur i bhfeidhm na moltaí agus na bhfeabhsúchán i dtuairisc.  

Féadfaidh an Chigireacht agus rannáin eile den Roinn Oideachais monatóireacht a 

dhéanamh ar chur i bhfeidhm na moltaí i suíomhanna roghnaithe agus sa chóras i gcoitinne. 

Féadfaidh an Chigireacht a mhéid atá dul chun cinn déanta maidir le cur i bhfeidhm na 

moltaí atá sa tuarascáil a mheas níos déanaí. 

  

https://assets.gov.ie/25264/78e5b85e218a40b8b87a1dae697cb650.pdf
http://www.gov.ie/
http://www.gov.ie/

3. An Contanam Cáilíochta  

Déanann cigirí anailísiú agus tuairisciú ar a dtorthaí agus feidhm á baint acu as contanam 

cáilíochta. Tá samplaí den teanga a úsáidtear i dtuairiscí chun cur síos a dhéanamh ar 

cháilíocht an chleachtais i suíomh ó thaobh an chontanaim cháilíochta ar fáil i Tábla 1 thíos.   

 

Leibhéal Cur síos Samplaí de na téarmaí tuairisciúla 

Ar 
fheabhas 

Is é atá i gceist le soláthar atá ar 
fheabhas ná soláthar atá 
eiseamláireach chun freastal a 
dhéanamh ar riachtanais na 
bhfoghlaimeoirí. Is eiseamláir de 
chaighdeáin rí-ard é do scoileanna 
agus do shuíomhanna eile. 

Ar fheabhas; eiseamláireach; 
sármhaith; ar sárchaighdeán; 
láidreachtaí an-suntasach ag baint 
leis 

An-mhaith Is é atá i gceist le soláthar an-
mhaith ná soláthar atá an-
éifeachtach agus ar chaighdeán an-
ard chun freastal a dhéanamh ar 
riachtanais na bhfoghlaimeoirí. 
D'fhéadfaí tógáil ar na láidreachtaí 
atá ann cheana féin chun caighdeán 
den scoth a bhaint amach.  

An-mhaith; ar chaighdeán an-ard; 
cleachtas an-éifeachtach; le 
hardmholadh; an-rathúil 

Go maith Is é atá i gceist le soláthar atá go  
maith ná soláthar atá éifeachtach 
chun freastal a dhéanamh ar 
riachtanais na bhfoghlaimeoirí. Is gá 
tógáil ar na láidreachtaí atá ann 
cheana féin chun aghaidh a 
thabhairt ar na gnéithe atá le forbairt 
agus caighdeán an-mhaith a bhaint 
amach.  

Go maith; ar cháilíocht mhaith; 
cleachtas éifeachtach; fónta; inmholta; 
caighdeán maith; níos mó láidreachtaí 
ná laigí; soláthar cuí cé go bhfuil 
roinnt féidearthachtaí chun feabhais 
ann 

Teastaíonn 
feabhas 
chun 
caighdeán 
maith a 
bhaint 
amach 

Níl an soláthar a éilíonn feabhas 
chun dea-chaighdeán a bhaint 
amach sách éifeachtach chun 
freastal a dhéanamh ar riachtanais 
na bhfoghlaimeoirí. Is gá aghaidh a 
thabhairt ar easnaimh áirithe gan 
mhoill chun a chinntiú go bhfuil an 
soláthar ar chaighdeán maith nó 
níos fearr. 

Measartha; níos lú ná éifeachtach; 
níos lú ná sásúil; is léir go bhfuil laigí 
follasacha ag dul i bhfeidhm ar an 
bhfoghlaim; deacrachtaí ann; níos mó 
laigí ná láidreachtaí; ní mór réimsí 
sonraithe a fheabhsú; gníomhaíocht 
chun feabhais de dhíth  
 

Teastaíonn 
feabhas 
suntasach 

Níl an soláthar a éilíonn feabhas 
suntasach chun caighdeán maith 
a bhaint amach ag freastal ar 

Lag; neamhéifeachtach; easnamhach; 
do-ghlactha; deacrachtaí suntasacha 
ann; easnaimh thromchúiseacha sna 

chun 
caighdeán 
maith a 
bhaint 
amach 

riachtanais na bhfoghlaimeoirí. Tá 
gá láithreach le gníomhaíocht 
shuntasach chun aghaidh a 
thabhairt ar na réimsí imní.  

réimsí a ndearnadh meastóireacht 
orthu; gá le hathrú, forbairt agus 
feabhsú suntasach chun a bheith 
éifeachtach 

 
Tábla 1: An contanam cáilíochta 

4. Athbhreithniú ar chigireachtaí  

Is féidir le cleachtóir foghlama nó le bord lena mbaineann cigireacht athbhreithniú ar an 

gcigireacht a lorg faoi réir na nósanna imeachta atá leagtha amach i Nós Imeachta maidir le 

hAthbhreithniú a dhéanamh ar Chigireachtaí a rinne Cigireacht na Roinne Oideachais faoi 

Alt 13(9) den Acht Oideachais 1998 (2022) atá ar fáil ar láithreán gréasáin na Roinne anseo. 

https://www.gov.ie/en/publication/7bb740-procedure-for-review-of-inspections-on-schools-and-teachers-under-se/

